
[c. 120vB]
 

     Marcabrus
  P Er sauil tenc ses doptansa.Cel qui de
    mon chant deuina. So que chascus moz
  declina. Sicu(m) la razos despleia.Q(ue)u mezeis sui
  enerra(n)sa.Desclarzir paraula escura.

 T robador al sen denfansa.Mouon als pros
  atayna.Etornon en disciplina.So q(ue) ueritaz
  autreia. Efant los motz p(er) esmansa.Entre-
  bescaz de fraitura.

 E meton enun egansa. Fals amor abfine
  pura.Q(ue)u dic que damar sazina.Absi mees-
  me guerreia.Cap(re)s la borsa uoianssa.Fai fo-
  ls captene(n)sa bruna.

 P er so port ira epessanssa.Caug dir alge(n)
  tafura.Camors engana etraina.Celui cui
  amars reneia.Me(n)tonque lor benana(n)sa.Es
  iois sofrir emesura.

 A tals pareills fa mostra(n)sa. Sen doas parz
  n(on) camina. Pos bon amors nes uezina.Ab doz
  desir dun enueia. Absegurana fiansa.Bla(n)-
  ca cara uera epura.

 C amors asig(ni)fia(n)sa. De maracde ode sardina.
  Ques de ioi cims eracina. Cab ueritat sein-
  gnoreia.Esa poestat sobra(n)sa.Sobre mouta
  creatura.

 S ego faich dich semblansa.Es de ueraia co-
  rina. Car se promet eis pleuina. Ab sol q(ue)l
  dos no sordeia.Equi uas leis nosena(n)sa.Por-
  ta nom de follatura.

 S ermonars ni prezica(n)sa.No(n) ual un ou de
  gallina. Ues cellui dic queis fraina.Folla
  ede cor corilla.Q(ue)u ai samars es ama(n)sa.Ca-
  moutz es falsa etafura.

 P ols pos tot cant au roma(n)ssa. No sec razo
  mas bozina.Car samors uiou de rapina.Au

[c. 121rA]
 
  trei camors samoreia.Eq(ue) costans es costan-
  ssa.Efals usages dreitura.

 A la fenida balanssa. Daquest uers ereu-
  olina. Sobruna qui q(ue)n chanina.Cui mau-
  uatz astres ombreia. Cab folla cuida bala(n)-
  sa.La soa malaue(n)tura.

